
1. ՀՀ ֆինանսների նախարարություն
	31.01.2025 թ.

	
	№ 01/34-3/1764-2025

	Նախագծի 2-րդ կետի 1-ին ենթակետով սահմանվում է, որ ՀՀ մանկապատանեկան մարզադպրոցներում աշխատող մարզիչ-մանկավարժների վերապատրաստման ծրագիրը (այսուհետ՝ Ծրագիր) կիրականացվի յուրաքանչյուր տարի՝ սկսած 2025 թվականից, դրամաշնորհի հատկացման մրցույթի միջոցով։ 
Առաջարկում ենք վերը նշված ենթակետը խմբագրել այն մոտեցմամբ, որ դրամաշնորհի հատկացման մրցույթը վերաբերի և հետագա տարիներին՝ նկատի ունենալով, որ ՀՀ կառավարության 2024թ. դեկտեմբերի 27-ի «Հայաստանի Հանրապետության 2025 թվականի պետական բյուջեի կատարումն ապահովող միջոցառումների մասին» N 2060-Ն որոշման N 5 հավելվածի N 7 աղյուսակում 1148 ծրագրի «11007 Մարզիչ-մանկավարժների վերապատրաստման կազմակերպում» միջոցառման գծով 2025թ. համար դրամաշնորհ ստացող է սահմանվել «Երևանի օլիմպիական հերթափոխի պետական մարզական քոլեջ» ՊՈԱԿ-ը՝ հիմք ընդունելով Ձեր 10․12․2024թ․ N 01/17.2/38225-2024 գրությամբ ներկայացված տեղեկատվությունը (նույն դիտարկումը վերաբերում է նաև Նախագծով հաստատվող հավելվածի 8-րդ կետին)։
 Միաժամանակ, Նախագծի հիմնավորման համաձայն՝ Ծրագրի իրականացման նպատակով 2025 թվականին հավելյալ ծախս չի նախատեսվում (ՀՀ 2025թ․ պետական բյուջեով «1148 Արտադպրոցական դաստիարակության ծրագիր» ծրագրի «11007 Մարզիչ-մանկավարժների վերապատրաստման կազմակերպում» միջոցառման գծով նախատեսված է 10.7 մլն դրամ՝ 182 մարզիչ-մանկավարժի վերապատրաստման նպատակով), իսկ 2026 թվականից սկսած յուրաքանչյուր տարի նախատեսվում է 30% աճ: 
  Առաջարկում ենք հիմնավորումից հանել յուրաքանչյուր տարի 30% աճի վերաբերյալ դրույթը՝ նկատի ունենալով, որ 2026թ․ և հետագա տարիներին գումարների նախատեսման հարցը կքննարկվի բյուջետային գործընթացների ընթացքում՝ ֆիսկալ շրջանակների հստակեցումից հետո։

	Ընդունվել է:


	
2. ՀՀ տարածքային կառավարման և ենթակառուցվածքների նախարարություն
	06.02.2025 թ.

	
	№ ԴԽ/15․2/4069-202

	
[bookmark: _Hlk189736083]1. «Հայաստանի Հանրապետության մանկապատանեկան մարզադպրոցներում աշխատող մարզիչ-մանկավարժների վերապատրաստման հարցերի կազմակերպման ծրագիրը հաստատելու և Հայաստանի Հանրապետության կառավարության 2009 թվականի հունիսի 11-ի N 657-Ն որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագծի 2-րդ կետի 1-ին ենթակետով սահմանվում է, որ Հայաստանի Հանրապետության մանկապատանեկան մարզադպրոցներում աշխատող մարզիչ-մանկավարժների վերապատրաստման հարցերի կազմակերպման ծրագիրը (այսուհետ՝ Ծրագիր) կիրականացվի յուրաքանչյուր տարի՝ սկսած 2025 թվականից, դրամաշնորհի հատկացման մրցույթի միջոցով, 2-րդ ենթակետով սահմանվում է, որ 2025 թվականին Ծրագիրը կիրականացվի հոկտեմբեր-դեկտեմբեր ամիսներին։ Հաշվի առնելով այն հանգամանքը, որ 2-րդ ենթակետով սահմանվում է ծրագրի իրականացման հստակ ժամանակահատված՝ առաջարկում ենք նախագծով սահմանել, թե 2026 թվականից սկսած Ծրագիրը որ ամիսներին է իրականացվելու։
2․ Առաջարկում ենք Նախագծի հավելվածի կետերի համարակալումը ուղղել։

   ՀՀ Շիրակի մարզպետի աշխատակազմ
[bookmark: _Hlk190938074]Հաշվի առնելով այն հանգամանքը, որ համայնքապետարանների ենթակայությամբ գործող «Մարզամշակութային կենտրոն» ՀՈԱԿ-ներում ևս գործում են մարզական բաժանմունքներ (ՀՀ Շիրակի մարզում՝ «Աշոցքի մարզամշակութային կենտրոն» ՀՈԱԿ-ում դահուկավազքի, «Ազատանի մարզամշակութային կենտրոն» ՀՈԱԿ-ում ֆոտբոլի) առաջարկում ենք դիտարկել նաև դրանցում աշխատող մարզիչ-մանկավարժների վերապատրաստման կազմակերպման հարցը։


	

Ընդունվել է:



















Ընդունվել է ի գիտություն:

	3.ՀՀ արդարադատության նախարարություն
	31.03.2025 թ.

	
	/27.0.01/14034-2025

	 
«Հայաստանի Հանրապետության մանկապատանեկան մարզադպրոցներում աշխատող մարզիչ-մանկավարժների վերապատրաստման հարցերի կազմակերպման ծրագիրը հաստատելու և Հայաստանի Հանրապետության կառավարության 2009 թվականի հունիսի 11-ի N 657-Ն որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
1. Նախագծի վավերապայմաններում անհրաժեշտ է նշել իրավական ակտի բնույթը՝ հաշվի առնելով «Նորմատիվ իրավական ակտերի մասին» օրենքի 11-րդ հոդվածի 1-ին մասի 4-րդ կետի պահանջը:
2. Նախագծի նախաբանում նշված «Ֆիզիկական կուլտուրայի և սպորտի մասին» օրենքի վերնագրից անհրաժեշտ է հանել «Հայաստանի Հանրապետության» բառերը: Միաժամանակ, Նախագծի նախաբանում «13-րդ ենթակետը» բառերն անհրաժեշտ է փոխարինել «դ.13-րդ ենթակետը» բառերով:
3. Նախագծի 2-րդ կետում առաջարկում ենք «ծրագիրը կիրականացվի» բառերից հետո լրացնել «սույն որոշումն ուժի մեջ մտնելուց հետո» բառերը:


4. Նախագծի հավելվածի (այսուհետ՝ Հավելված) վավերապայմաններում անհրաժեշտ է վերանայել «մարտի» բառի կիրառությունը՝ նկատի ունենալով, որ 2025 թվականի մարտի 28-ի դրությամբ Նախագիծը դեռևս փորձաքննության փուլում է գտնվում: 
5. Հավելվածի գլուխներն անհրաժեշտ է համարակալել արաբական թվանշաններով՝  նկատի ունենալով «Նորմատիվ իրավական ակտերի մասին» օրենքի 14-րդ հոդվածի 10-րդ մասի կարգավորումը:

 
6. Հավելվածի 5-րդ կետում նշվում է, որ ծրագրի միջոցով տարեկան վերապատրաստվելու են Հայաստանի Հանրապետության մարզադպրոցներում դասավանդող առնվազն 182 մարզիչ-մանկավարժ: Միաժամանակ, Հավելվածի 6-րդ կետի համաձայն՝ վերապատրաստման խմբերը ձևավորվում են էլեկտրոնային եղանակով՝ մարզիչ-մանկավարժների անվանական հայտերի հիման վրա՝ հայտագրվելուց հետո:
Այս առումով, առաջարկում ենք հստակեցնել նաև, թե ի՞նչ սկզբունքներով կամ չափանիշներով է կատարվելու վերապատրաստման խմբերի ձևավորման գործընթացը և խմբերի ընտրության առաջնահերթությունը, եթե մարզիչ-մանկավարժների անվանական հայտերի թիվը զգալիորեն գերազանցի Հավելվածի 5-րդ կետում նշված մարզիչ-մանկավարժների քանակը, և Հայաստանի Հանրապետության կրթության, գիտության, մշակույթի և սպորտի նախարարությունը տվյալ տարվա մեջ չկարողանա ապահովել բոլոր դիմողների վերապատրաստումը:
7. Հավելվածի 7-րդ կետում հստակեցման կարիք ունի, թե ի՞նչ միջոցների հաշվին է Ծրագիրը իրականացնող կազմակերպությունը հոգալու վերապատրաստվող մարզիչ-մանկավարժի և վերապատրաստողի ծախսերը՝ նկատի ունենալով, որ Հավելվածի 9-րդ կետի համաձայն՝ Ծրագրի ֆինանսավորումն իրականացվում է Հայաստանի Հանրապետության պետական բյուջեի միջոցների հաշվին: 

8. Նախագծին կից ներկայացված հիմնավորման 1-ին կետում Մանկապատանեկան սպորտի մասին օրենքի 3-րդ հոդվածի 1-ին մասի փոխարեն անհրաժեշտ է հղում կատարել 3-րդ հոդվածի 2-րդ մասին: 
Միաժամանակ, Նախագծի հիմնավորման մեջ առաջարկում ենք որպես Հայաստանի  Հանրապետության կառավարության  2009  թվականի հունիսի 11-ի N 657-Ն որոշումն ուժը կորցրած ճանաչելու հիմք վկայակոչել նաև տվյալ որոշման նախաբանում նշված լիազորող նորմի անհամապատասխանությունը Նորմատիվ իրավական ակտերի մասին օրենքի   13-րդ հոդվածի 1-ին մասի պահանջներին:
	








1.Ընդունվել է:




2. Ընդունվել է:





3. Ընդունվել է:





4. Ընդունվել է:



5. Ընդունվել է:




6. Ընդունվել է:












7. Ընդունվել է:





8.Ընդունվել է:

	ՀՀ Վարչապետի աշխատակազմ
	02.06.2025 թ.

	
	02/11.3/17400-2025

	1.       Ներկայացված նախագծի հավելվածի 8-րդ կետի համաձայն՝ ծրագիրն իրականացվելու է ՀՀ-ում գործող սպորտային կազմակերպությունում (...): Հարկ է նկատել, որ սույն դրույթը որոշակիացման անհրաժեշտություն ունի, մասնավորապես՝ պարզ չէ, թե ինչի մասին է խոսքը: 
1.       Նախագծի վերնագիրը բովանդակային առումով չծանրաբեռնելու նպատակով, առաջարկում ենք նախագծի վերնագրում չարտացոլել գործող որոշումը ուժը կորցրած ճանաչելու մասին դրույթը, հաշվի առնելով այն հանգամանքը, որ այդպիսի դրույթ առկա է որոշման նախագծի 3-րդ կետով: Հաշվի առնելով նաև այն հանգամանքը, որ «Նորմատիվ իրավական ակտերի մասին» ՀՀ օրենքի 12-րդ հոդվածով համանման պահանջ նախատեսված չէ:

	1.Ընդունվել է:



2.Ընդունվել է:





